
ISIGIDIMI SAMAXOSA, NOVEMBER 1, 1879.
Nanga awokupela kanye ukuba angabi sateta, wati, “U-Yesu ulixabiso empefumlweni wam, umzimba unentlungu, kodwa umpefumlo wona awunazo, upi- lile.”
Ewe ndingatsho ukuti, noko afileyo, usateta ngesi- milo sake, yena akadaniswanga kukufa, nguye okuda- nisileyo ukufa “ Kufa lupina ulwamvila lwako, nawe ncwaba lupina uloyisolIwako.” Batsho bonke aba- kolwayo, abahamba ngendlela yalondoda. Mandipele ndingapiki noko kusentliziyweni.
P. MADIKANE.
Queen’s Town, September, 24, 1879.
Amagama abo bapumeleleyo kwi Examination eya- yiko ngo September, yokufumana iziqiniselo zakwa Rulumente, zobutitshere.

Samuel Mayipase
Jonas Ngcopantsi
David Malasi

John Masiza ...	...	...	...	... 10
E-PEELTON—GIRLS’ TRAINING INSTITUTION.
Competency.
Martha Nyamani	...	...	...	...	... 66
Dina Nzanzana	...	...	...	...	... 85
Leah Tokota 	91
E-ZELENI—NGASE QONCE.
Competency.

IZINTO NGEZINTO.
IMFENGU etile ihlauliswe i-£3 10s. e-Dikeni ngo- kusuka ipepe Itola e-Gxwetera.
SIVA kusitiwa abantsundu bapesheya kwe Nciba banikwe £14,000 ngezixobo ababezinikele.
KUBABALELI.—Incwadi zo N. F. no E. B. zifike mva —zovela ngenyanga ezayo.
NINA babaleli nonke, incwadi kanizibale kwicala libe linye lepepa, nicacise ukubala.
KUTIWA u-Oham, umninawa ka Cetywayo, oko ebese Utrecht ebecita i-£4 ngelanga ngokutenga utywala.
SIVA kusitiwa wonke lomkosi kutiwa yi Cape Mounted Rifles (onongqayi) uya kuhamba no Col. Bailey ukuya kwintaba ka Morosi.—Penny Mail.
I-GOSA ebelitunywe e-Middleburg, e-Transvaal, ngendawo yokutinjwa kweruluwa ngama Bulu, libu- yile. Lama Bulu ayi tabatileyo ayanikwa ityala lokuba.
U-MR. Tweed obeke ese Posini, wenziwe imantyi yase Dikeni. U-Mr. James Ayliff wase Monti uya kungena endaweni ka Mr. Chalmers e-Cradock, ku- ba u-Mr. Chalmers uya e-Stellenbosch.
INTENGO YE NCINIBA. U-Mr. Geo. Armstrong uya kutengisa Ngomgqibelo ngomhla 8 ku November 1879 efandesini e-Cradock, Inciniba ezintle kunene, ezibudala bukwiminyaka eqalele esinyeni kwada kwaya esineni.
E-RINI—U-Mr George Wood usand’ ukutengisa ngento ezinje ngozinkomo. Ngezinye inkabi ufumene kwi £7—zada zaya kufika kwi £11. Ngemazi ufu- mene £5 nangapezulu. Enye irolelwe £24 10s. Ihashe £9 2s 6d. Inqwelo inempahla yayo £57.
EDIKENI.—Ngosuku lwa 21 kuyo le nyanga ifileyo kwabuba elinye iwelana, lakuba linentsuku ezimbini lisifa, kwati ngolwe 23 ebusuku labuba nelinye, lemka linga lindelwe ngabazali ukuba liza kufa, kuba beku- ngabonakali sifo ; lafumana lafa.
UKUBUYA KWABAFUNDISI.—Ipepa lase Natal liti.— Kutiwa sekuko abafundisi abatile, ababemke kwela- kwa Zulu ngenxa yokuhla kwe mfazwe, abasebebuye- le ezikolweni zabo. Bayakukangelangentliziyo ezinzi- ma ukonakala abakufumana kuko, ezikolweni zabo.
E-LIVINGSTONIA.—Indaba zakona zigqibele ngolwe 10 ku July. Bebesapilile kakuhle bonke, kona. Aba- nye babese Kaningina, apo se kuqalwe esinye isikolo. Londawo ifuna ukuba nokupola, iyindawo enempilo kanjako. Yindawo enemvula kakuhle. Abantu ba- kona banobuhlobo nabafundisi, kodwa ama Viti lawo, angxamele ukulwa nesinye isizwe. Akuka fiki ndaba zokuxela ngokufika kuka Miss Waterson no Dr Laws.
E-TRANSVAAL.—U-Sir Garnet Wolseley nama gosa ake, basuke e-Pretoria, besiya ku Sikukuni, ngolwe 18 ku October. Unamasoldati angama 22 ahambanaye, amanye asele e-Pretoria, okwakaloku. Seleke wazi- swa u-Sikukuni, nge nkosana engu Clarke, indawo ezifunwa ngu Rulumente, ukuze kungaliwa naye u-Sikukuni. Impendulo yake. ayikafunyanwa. Uku- ba lonkosi ayivumelananga kakuhle, kuya kuqala ku- liwe kwangoku.
UMBULALI. Kute nge Cawa ngexesha lesine eku- seni i-Jelimani abati ngu Barnard, lase Bloemfantein, lavuka lalola isitshetshe. Akubuza umfazi ukuba liza kwenza ntonina ngaso, lite ukupendula ndiza kunqunqa icuba. Kungekabi mzuzu, lisuke la- mhlaba esiswini unyana walo, obudala buyiminyaka 2|, apalala amatumbu. Upume ngokubaleka unina ekala ngeliti “ Umbulali.” Bavuke baya kulendawo ngokukauleza abamelwana, babiza igqira namadindala yasiwa etolongweni indoda. Emin’ enkulu ngo- mvulo uqaukile umntwana ebulawa lelonxeba.
AMAKONXWA abuye alinga ukugqoboza itolongo yase Q,ueenstown (kwa Komani). Emba ngesishu- nqana esincinane sentsimbi yompambo wefatyi, ne- tambo. Ate noko asixenxe inani lawo kweligumbi, amahlanu kupela ancediseleyo ekumbeni. Into abe- yilinga kukumba umnxuma pantsi kwesiseko setolo- ngo. Ambe umnxuma onyawo zine ngobunzulu, aza noko akabi nako ukupuma. Lamakonxwa ebe- gwetywe yile Jaji isand’ukubako. Yada yabalungisa imantyi kuba ite eso sihlanu besisebenza kulomnxu- ma masinikwe amashumi omabini aneshlanu imivu- mbo indoda inye.—Free Press.

ISAZISO.
EKUBENI abantsundu abawumiyo lomma-  ndla wase Qonce, benga banini mhlaba abanye, abanye bengaba qeshi, kungati abakuqondi ukuba bamelwe uku rola lemali yendlela (Road Rates), njengoko benjenjalo bonke abamhlope.
Kuyaziswa namhla, ukuba bonke, abama- gama akoyo kwincwadi exela ukuma kwama- xabiso omhlaba wabo, bamelwe ukuba bazi- role ezomali zibizwayo, kwi Ofisi Yokulu- ngisa Imicimbi Yalommandla, (Divisional Council) ngapandle kokude kubuye kwenziwe esinye isaziso, kuneso senziwa ngonyaka, kwipepa lakwa Rulumente (Government Gazette) ngokomiselo we 9 womnyaka we 1858.
Kusaziswa kwinto yonke, ukuba imali yendlela (Road Rates), ifuneka ibatelwe ngabanini mhlaba, nangaba qeshileyo, kule Ofisi ikankanyiweyo. Ukuba lomali, kude kwa yinyanga, kususela kwesi saziso sana- mhla, inga rolwanga, kuya kunyanzelwa nge- gunya lomteto, kunga buyanga kwaziswe.
Ngabezi ndawo ke ekufuneka beyi rolile lemali:—Emngqesha, e-Gxulu, e-Zeleni, e- Ramnyiba, e-Qibira, kwa Zidenge, e-Ngcobo, e-Rabula, kwa Nakalo, e-Hlovini, e-Zincuka, kwa Ngwenya (Red Hill), Middle Drift, (kwa Kama), nakuzo zonke lzikolo Nezixeko, Nemihlaba Yengqesho.
A. T. FULLER, Isandla— (Secretary), Kwi Ofisi ye Divisional Council,
E-Qonce, October 23, 1879.

